
PENGESAHAN KEASLIAN LAPORAN 

Dengan ini saya MOHD. HELMEE FIRDAUS BIN SALEHUDIN, (UK11317), 

mengaku bahawa laporan Latihan lndustri bagi kursus PGN 4992 ini adalah hasil 

usaha saya sendiri. Segala bentuk penulisan yang terkandung dalam laporan ini 

adalah merupakan pandangan dan pendapat saya sendiri berasaskan 

pengalaman dan pengetahuan yang dipelajari semasa menjalani Latihan 

lndustri. Dimaklumkan bahawa pihak Fakulti Pengurusan dan Ekonomi tidak 

terikat dengan segala isi kandungan laporan tersebut. 

Ta,:-

PENGHARGAAN 

Assalamualaikum dan Salam Sejahtera, 

Alhamdulillah, saya panjatkan segala kesyukuran ke hadrat llahi kerana 

dengan izinNya saya dapat menyiapkan laporan Latihan lndustri. Terlebih 

dahulu saya ingin mengucapkan setinggi- tinggi penghargaan dan terima 

kasih kepada pihak Universiti Malaysia Terengganu (UMT) kerana 

memberikan saya peluang untuk membuat dan mengikuti Latihan lndustri di 

Pasdec Corporation Sdn. Bhd. (PASDEC). Di samping itu, saya juga tidak 

ketinggalan ingin ucapkan terima kasih kepada penyelia Latihan lndustri dari 

Universiti Malaysia Terengganu (UMT) iaitu Cik Zuha Rosufila binti Abu 

Hasan yang telah banyak mendorong saya menjalankan Latihan lndustri 

sepanjang dua belas minggu di PASDEC dan di samping itu juga beliau telah 

banyak membantu saya dalam menyiapkan laporan Latihan lndustri ini. 

Di kesempatan ini, saya ingin mengucapkan ribuan terima kasih kepada 

pihak PASDEC terutama Encik Abdul Razak bin Baba selaku penyelia saya 

kerana bermurah hati menerima saya untuk menjalankan Latihan lndustri di 

organisasi tersebut. Di sini juga saya ingin mengucapkan ribuan 

penghargaan kepada seluruh warga PASDEC terutama sekali pekerja dan 

pegawai Sahagian Jualan Dan Pemasaran kerana telah banyak membantu 

dan memberi tunjuk ajar untuk membuat sesuatu kerja yang telah diberikan 

tanpa mengenal jemu untuk manfaat bersama. 

Saya ingin ucapkan jutaan terima kasih kepada kedua-dua ibu bapa serta 

ahli keluarga saya yang telah banyak menyumbangkan kudrat untuk melihat 

kejayaan saya dengan memberi galakan, semangat dan sokongan moral 

serta bantuan kewangan sepanjang saya menjalani Latihan lndustri. 

Tidak ketinggalan, saya ingin mengucapkan jutaan terima kasih kepada 

seluruh masyarakat yang terlibat secara langsung dan tidak langsung dalam 

memberikan maklumat dalam penulisan ini. Jasa semua pihak amat saya 

hargai. 

Senarai Gambarajah 

Senarai Jadual 

RINGKASAN EKSEKUTIF 

Latihan Industri (PGN 4992) adalah sebahagian daripada silibus dan 
merupakan satu syarat bagi pelajar Sarjana Muda Pengurusan (Pemasaran ) untuk 
menjalani latihan industri dalam proses untuk bergelar graduan. Latihan lndustri 
adalah sesuai untuk pelatih sebelum bergraduat kerana pelatih dapat menimba ilmu 
dan pengalaman yang tidak diperolehi di bilik kuliah. Latihan Industri juga dapat 
memberi pendedahan kepada pelatih terhadap suasana kerja yang sebenar. Di 
samping itu pelatih dapat mempraktikkan dan mengaplikasikan teori yang dipelajari 
di dalam bilik kuliah semasa menjalani latihan. Latihan Industri juga memberi 
peluang kepada pelatih untuk memperbaiki ski! interpersonal dan mengumpul 
pengalaman untuk digunakan di masa akan datang. Sepanjang 12 minggu menjalani 
Latihan Industri, pelatih telah ditempatkan di sebuah syarikat pemaju perumahan dan 
pembangunan hartanah yang beroperasi di Kuantan, Pahang. Melalui latihan yang 
diberi oleh pihak syarikat, pelatih telah menemui beberapa sistem yang perlu diberi 
perhatian dan tindakan. Setelah mengenal pas ti beberapa sistem yang terdapat dalam 
syarikat, pelatih membuat keputusan untuk menekankan kepada tiga sistem iaitu 
Sistem Kaji Selidik Kepuasan Pelanggan, Sistem Analisa Data dan Sistem Aduan 
Pelanggan. Pelatih telah banyak memperoleh ilmu dan pengalaman ketika diberi 
peluang untuk membantu melaksanakan sistem tersebut. Pelatih telah mengenal pasti 
permasalahan yang terdapat pada setiap sistem tersebut. Selain itu pelatih juga 
menyertakan punca dan kesan dari permasalahan tersebut terhadap syarikat. Pelatih 
telah mencadangkan beberapa langkah untuk penyelesaian masalah yang terdapat 
dalam sistem dan seterusnya membincangkan implikasi dari cadangan tadi. Harapan 
pelatih agar apa yang pelatih ingin sampaikan sedikit sebanyak dapat memberi 
manfaat kepada syarikat khususnya. 

